
Letsatsi le le latelang ke la ga Mpati la ntlha la 
sekolo. 

“A o ntheketse diaporo tsa sekolo, mma?” Mpati a 
botsa ka tlhoafalo. 

“Fa o fetsa go ja, ya o bone diaparo tsa gago tsa 
sekolo,” ga bua mme, a supile diaparo di le fa 
godimo ga tafole. 

Mpati a ja ebile a sa bone digwere tse a sa di rateng 
ka fa gare ga sekotlolo.

Mpati a fofa fa setulong a simolola go phuthulola 
diaparo. 

“Tsa me ke dife?” a botsa, a tsaa diaparo bongwe 
ka bongwe. 

Diaparo tsotlhe di lebega di le kgolo mo go ene ebile 
e se tse di ntšhwa. 

“Itekanye,” mmagwe a mo kopa.

Fa Mpati a tswa ka fa kamoreng mo a neng a 
lekantsha diaparo, Tsebo, abuti wa gagwe, o ne a 
pitokologa fa fatshe ka ditshego. 

Rragwe o ne a bobosela ka fa morago ga kuranta e 
a neng a e buisa.

“Ke tse kgolo mo go nna!” a rialo a batla go lela.  
“O se belaele, moratiwa.

Ke tla di siamisa. Ka moso, o tla be o lebega sentle,” 
ga bua mmagwe.

Mpati o ne a sa utlwisise mmagwe, gonne o ne a 
palelwa ke go tsamaya.

Mpati o ile a ipolelela gore ga a ye sekolong. 

O ile a ya bolaong ka pelo e e robegileng le pono 
e e fetogileng ya letsatsi la gagwe la ntlha kwa 
sekolong. 

O ile a robala a ntse a nagana ka se.

“Morena Borokgwe,” wa boraro a tlatsa.

Mpati o ne a thibela dikeledi fa bana bangwe mo 
sekolong ba ne ba mo lebile.

“Ditsala, yo o rwele dieta tsa ga rragwe”, mongwe 
wa basimane kwa sekolong a bolella ditsala tsa 
gagwe a supile Mpati. 

“Hempe ya gagwe e ka re ke mosese,” ga bua 
mongwe. 

Mpati a sia a leka go tshabela basimane ba ba neng 
ba tshegisa ka ene. 

Fa a leka go ngwega, dieta tsa gagwe tse kgolo tsa 
mo wesa, a wela godimo ga sengwe fa sengwe se 
ne se fofa kwa lefaufaung. 

“Ntlogeleng! Ntlogeleng!” A goa. Ke sone fela se a 
neng a ka se dira fa a ntse a lela.

“Mpati! Mpati, tsoga!” Mpati o ne a sa utlwe lentswe 
la ga mmagwe. 

O ile a bula matlho a gagwe a dikeledi. 

“Tsoga! Ke mo mosong!” E ne e le mmagwe ka 
nnete.

Mpati a tsoga fa bolaong a leba kwa le kwa. 

O ne a se kwa sekolong… O ne a lokologa ka gonne 
o ne a se kwa sekolong. 

O ne a sa apara… O ne a gopola borokgwe ba ga 
Tsebo. 

O ne a gopola hempe e telele! Dieta…!

“Ke…Ke opiwa ke tlhogo,” a bua a ikhupetsa gape. 

“Mpati, ngwanaka, tsoga,” mmagwe a bua ka 
bonolo a itse se se neng se mo tshwenya.

“Bona diaparo tsa gago tsa sekolo.” 

Kwa ntle ga go tsoga, a okamela ka lepai la gagwe. 
Fa godimo ga setilo fa kgaufi le bolao ba gagwe, go 
ne go na le diaparo tsa sekolo tse e neng e le tsa 
boemo ba gagwe.

Mpati o ne a itumeletse diaparo tsa gagwe tsa 
sekolo ebile a sa rate fa mmagwe a mo thusa go 
apara, jaaka a tlhole a dira. 

Mpati a iteba, a lela. Fa a leba kwa godimo, a bona 
mmagwe a tshotse lepokisi. O ne a bososela go feta 
dikeledi tse a neng a leka go di thibela. “Mma, o 
ntheketse ditlhako?” 

“Ee Mpati,” go araba mmagwe Mpati. 

Mpati a gokarela mmagwe ka boitumelo. “Ke a 
leboga, Mma.”

Letsatsi la Mpati la ntlha kwa sekolong le ne 
le itumedisa. Tsotlhe di apere tshiamo. O ne a 
itumetse.

